
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
রেণু।




প্রেমের অবনতি।



   হায় প্রেম, হে মন্মথ, 

পুরাকালে ছিলে তবু করুণ অন্তর, 

অনন্ত বসন্ত শোভা দেবের নন্দনে, 

অক্ষয় যৌবন মাঝে; তব পুষ্পশর, 

নিশিদিন মুক্ত গতি প্রমোদ পবনে 

পরিহাস খেলাচ্ছলে বাজিত হৃদয়ে।

ত্রিদিবে, বৈকুণ্ঠধামে কৈলাস মাঝার 

ছিল তব অকুণ্ঠিত সদর্প বিহার। 

ধূলি ম্লান, জরাভীত এ দীন ভুবন, 

তবশরে আলোড়িত তীব্র যাতনায়; 

স্বাধীন গৌরব ভুলি, কম্পিত চরণ 

ভীরুসম লুকায়েছ নিভৃত হিয়ায়।

গোপনে লুকায়ে বসি হায় কাপুরুষ 

দুর্ব্বলে ব্যথিয়া আজি তোমার পৌরুষ।

	        এই পাতাটি অন্য কোনো ভাষায় উপলব্ধ নয়।

